                                              “Туронбанк” АТБнинг 2020 йил якунлари бўйича олинган соф фойдасини тақсимлаш бўйича дастлабки таклифлар тўғрисида МАЪЛУМОТ  
 “Туронбанк” АТБнинг 2020 йил якунлари бўйича соф фойдаси миллий стандартларга мувофиқ, 115,2 млрд.сўмни ташкил этмоқда.
“Банклар ва банк фаолияти тўғрисида”ги Қонуннинг 4-моддасида банк фаолияти соҳасини лицензиялаш, тартибга солиш ҳамда пруденциал назоратни амалга ошириш Ўзбекистон Республикаси Марказий банки ваколати этиб белгиланган, шу билан бирга қонуннинг 38-моддасида “Банкларнинг молиявий барқарорлигини таъминлаш ҳамда омонатчилар ва кредиторларнинг манфаатларини ҳимоя қилишни кўзда тутган ҳолда, банклар Марказий банк томонидан белгиланадиган пруденциал нормативларга риоя этиши шартлигидан келиб чиқиб, банк томонидан 
2020 йилда олинган 115,2 млрд.сўм соф фойдани:

- “Тижорат банкларида активлар сифатини таснифлаш ва активлар бўйича эҳтимолий йўқотишларни қоплаш учун захиралар шакллантириш ҳамда улардан фойдаланиш тартиби тўғрисида”ги Низом талаблари асосида стандарт кредитлар захирасини бир фоизга етказиш учун, 
27,2 млрд.сўмни захира яратишга;

- “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонуннинг 32-моддасида жамият устав капиталининг 
ўн беш фоизидан кам бўлмаган миқдорда захира фонди ташкил 
этилиши белгиланган. Бугунги кунда банкнинг устав капитали 
884,4 млрд.сўмни, умумий захира фонди 73,8 млрд.сўм ёки банк устав капиталининг 8,34 фоизини ташкил этаётганлигини инобатга олиб,
5,8 млрд.сўмни умумий захира фондига;

- “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонуннинг 51-моддасида имтиёзли акциялар бўйича қатъий белгиланган дивидендларни тўлаш учун етарли миқдорда фойда мавжуд бўлган тақдирда жамият мазкур акцияларнинг эгаларига дивидендлар тўлашни рад этишга ҳақли эмаслиги, имтиёзли акцияларига дивидендлар тўлаб берилган тақдирда, ушбу сумма 1,7 млрд.сўмни ташкил этиб, Марказий банк томонидан ўрнатилган меъёрий кўрсаткичлар деярли таъсир кўрсатмаслигини инобатга олиб, акциядорларни Баннка ва унинг бошқарув органларига бўлган ишончини мустаҳкамлаш мақсадида ҳар бир имтиёзли акция учун акция номинал қийматининг 20 фоизи миқдорида дивиденд тўлаш учун жами 1,7 млрд.сўм ажратишга;

- Ўзбекистон Республикаси Президентининг “Ёшларни илм-фан соҳасига жалб этиш ва уларнинг ташаббусларини қўллаб-қувватлаш тизимини такомиллаштириш чора-тадбирлари тўғрисида”ги 2019 йил
30 августдаги ПҚ-4433-сонли Қарори ҳамда Ўзбекистон Республикаси Вазирлар Маҳкамасининг 2018 йил 12 январдаги «Илмий-инновацион ишланма ва технологияларни ишлаб чиқаришга татбиқ этишнинг самарали механизмларини яратиш чора-тадбирлари тўғрисида»ги 24-сонли Қарори билан хўжалик бошқаруви органлари ва йирик давлат корхоналарида “Инновацион фаолиятни қўллаб-қувватлаш жамғармаси”ни юридик шахс ташкил этмаган ҳолда ташкил қилиш, мазкур субъектлар соф фойдасининг 10 фоизи миқдоридаги маблағларни доимий равишда шакллантириш манбаи этиб белгилаш ва ташкил этилган инновацион фаолиятни қўллаб-қувватлаш жамғармаларининг жами маблағларидан йилига 10 фоизи миқдоридаги маблағларни ҳар йили Инновацион ривожланиш вазирлиги ҳузурида очилган  Жамғармага ўтказиш кўрсатиб ўтилганлигини инобатга олиб, ташкил этилган жамғармага соф фойданинг 10 фоизи миқдори, яъни 11,5 млрд.сўм ажратишга;
- “Туронбанк” АТБ Бошқаруви томонидан тизимдаги ходимларнинг меҳнати самарадорлиги ва мотивациясини  оширишни таъминловчи замонавий кадрлар хизмати босқичма-босқич жорий қилиниб, ҳар бир ходимга алоҳида ёндошилган ҳолда унинг ўз касбига бўлган садоқати, банк ишига қизиқиши, мижозлар билан муомаласи, одоб-аҳлоқи, оилавий шароити асосий омил сифатида қаралиб келинмоқда. Туронбанк тизимида кадрлар қўнимсизлигининг олдини олиш ҳамда ходимларнинг иқтисодий манфаатдорлигини ошириш мақсадида амалга оширилаётган ишларнинг давоми сифатида ходимларни рағбатлантириш (13-ойлик) учун 
11,5 млрд.сўм ажратиш, қолган 57,5 млрд.сўмни кейинчалик капитализация қилиш мақсадида тақсимланмаган фойдада қолдириш  таклиф этилмоқда.
